
खेर, बालाजी गंगाधर--आपने









बी० ए०, एलएल० बी० तक शिक्षा प्राप्त की है। बम्बई प्रान्त के कांग्रेसी नेता हैं। सन् १९३७ में बम्बई सरकार के प्रधान मंत्री नियुक्त किए गए। बम्बई में आपकी कांग्रेसी सरकार ने अनेक सुधार किए, जिनमें शराबबन्दी सबसे प्रमुख है। सन् १९३९ में अपने तथा आपके साथी कांग्रेस मंत्रियो ने पदत्याग कर दिया। सन् १९४० में युद्ध-विरोधी-सत्याग्रह में जेल गये। सन् ४२ के भारतव्यापी दमन में फिर पकड़े गये।

गान्धी, महात्मा मोहनदास कर्मचन्द--२ अक्टूबर सन् १८६९
को पोरबन्दर मे जन्म हुआ। पिता पोरबन्दर-नरेश के २५ वर्षे तक दीवान
रहे। भावनगर तथा राजकोट मे मैट्रिक तक शिक्षा प्राप्त की। इसके बाद
लन्दन बैरिस्टरी पास करने गये। बैरिस्टरी पास करके बम्बई तथा दक्षिण-अफ्रीका में वकालत की। जब वह १८९३ ई० मे दक्षिण-अफ्रीका एक
मुकद्दमे के सिलसिले मे गये, तो उन्होंने वहाँ के प्रवासी भारतीयों की बहुत
बुरी स्थिति देखी। भारतीय होने के कारण उन पर अनेक प्रकार के अत्याचार किये जाते थे। २५ पौण्ड वार्षिक का कर उन पर लगा दिया गया था,
जिसे भारत सरकार ने पीछे ३ पौण्ड सालाना कर दिया। भारतीय विवाहों
को जायज़ नहीं माना जाता था। कुछ शहरों की ख़ात बस्तियों में वह

